
Guijtz Ganid Ni Bacuaa Juan

Xtidx Dios ni runiidx ydlnabajn par tejpas loonu

1 Galooli che gajd Dios gun guedxliuj, agac
nabajn Jesucrist. Niluxh nara bahuié loj Jesucrist,
biejn diaga rediidx ni guniini lod, gunaza naani.
Laani najc Diidx ni runiidx yalnabajn par tejpas
loonu. 2 Baluilojni loonu; reapost bahuiinu lo-
jni. Ni'cni rnié lojtu, nabajn Jesucrist par tejpas.
Rnilidpac nabanndj Jesucrist Dios. Baluii Dios
Jesucristloonu. 3 Cania stehuélt lojtu, bahuiinu lo-
jni. Biejn diajgnu rediidx ni guniiniloonu. Xhigab
xtennu najc tejtis con Dios, ndjza Jesucrist Xi'n
Dios. Ni'cni cagusule'a rediidxga lojtu, te tejtis
xhigab jiennddnu resa'nu. 4 Cagucuad rediidxre
lojtu te guibalazduxhtu.

Dios najc Bajl

5 Naj cagusule'd rediidx nani baluii Jesucrist
loonu. Dios najc bajl. Guiraa redzuun ni rujnni,
ganax dzunsa'cni. Xhet ydlnacdjydi yu' lo Dios.
6 Palga chutis tejnu naa, tejtis najc xhigabnu con
Dios, niluxh riennu redzunguijdx, rniinu didx-
xhii, runijtnu dinu chasanij xtidx Dios. 7 Palga
nabajnnu lo bianijj si'cni nabajn Dios lo bianij,
tejtis xhigab riennu con resanu. Dxejc rusiaza
xtiejn Jesucrist Xi'n Dios lastoonu che riennu dojl.

8 Palga naanu xheti xtojlnu, rusgueenu lagajc
nuunu, luxh dinu ga'p xtidx Dios nen lastoonu.
9Palga guicdjpnu lo Dios guiraa redojl ni cayennu,
sidllajzni Xtojlnu, sudzucajni rextojlnu, sa'csi laaca

rujnni luxh gulii najc rextiidxni. 10 Palga guinu-
unu dinu niujn dojl, rniinu najc Dios si'c te bejn
ni rnii didx-xhii sa'csi anaj Dios yu' xtojlnu, luxh
dizanu ga'p xtidx Dios nen lastoonu.

2

Racndj Jesucrist nuunu nez loj Dios

1 Guejbtuy, resa'd nani huililajz xtidx Dios, cagu-
cuad rediidxre lojtu lo guijtz te na'c guntu dojl.
Niluxh palga jiennu dojl, racndj Jesucrist nuunu,
rniini xcuentnu lo Dios, sa'csi xheti xtojlni. 2 Gujt
Jesucrist xcuentnu lo crujz. Gudijxni rextojlnu
lo crujz. Luxh et rextojltisnu gudijxni. Gudijxni
rextojl guiraa rebejn nire' lo guideb guedxliuj.

3 Palga rusoobnu rextidx Dios, huenliisi rluii
riembeenu Dios. 4 Cheni rnii te bejn, “nard rum-
beéni”, niluxh dini gusoob rextiidxni, rusgueeni
resabejnni. Di lajzni nilii xtidx Dios. > Palga
rusoobnu xtidx Dios, guliipac rindlaaznu Dios, ni'c
najnnu nabanndjnuni. 8 Cheni rniinu nabannéjnu
Jesucrist, nanabpac guibansa'cnu si'c gubajn Jesu-
crist lo guedxliuj.

Redidxcoob

7 Guejbtu resa'd, xhet didxcoobdi ni cagucuaéa
lojtu. Cagucuaa lagajc diidx ni najntu galooli che
huililajzlitu rextidx Dios, nalajznu rediidx nani
biejn diajgtu galooli. 8 Niluxh najcza rediidxre
didxcoob loonu, sa'csi che huililajznu rextiidxni
gusloj dirunu guibajn lo yélnacdjy. Baluii Jesucrist
redidxcoobga loonu. Guliipac najc Dios si'c bajl.
Dini guibajn lo nacdjy.

9 Palga chutis tejnu rnii, “nabané lo nianij xten
Dios”, niluxh rdxe'chni lo resamni, lo ydlnacdjy
yu'ni. 10 Chutis tejnu ni rinélajz sa'ni, nabajnni
lo bianij xten Dios, rujnni dzunsa'c, dizani
guichaglajz gunni dojl. 11 Niluxh palga rdxe'chnu
lo resanu, nabajnnu lo yalnacdjy sa'csi riennu
dojl, sasaanu lo yalnacajy. Nicla gacbeenu canejz
chonnu, sa'csi ruscéjy bendxab balojnu.

12 Cagucuad rediidxre lo guejbtu, resa'd ni
rililajz, sa'csi abadzucaj Dios rextojlnu, sa'csi lo
crujz gudijx Jesucrist rextojlnu. 13 Cagucuaa redi-
idxre lo guejbtu, redad bengool, sa'csi huililajztu
rextidx Jesucrist, najntu laani nabajnni galooli
ndjza par tejpas. Cagucuad rediidxre lojtu, rebi'n
sa'csi dirutu jiu xtidx bendxab.

Cagucuaa rediidxre lojtu rexi'nd, sa'csi rum-
beetu Dios. 14 Abacuad rediidxre lo guejbtu, redad
bengool, sa'csi numbeetu Jesucrist nani nabajn
galooli néjza par tejpas. Abacuaa rediidxre lojtu
rebi'n, sa'csi sudzu'tztu, sa'csi yuchee xtidx Dios
nen lastootu, dirutu jiu xtidx bendxab.

15 Na'c guichaglajztu guntu renani rujn
rebejn nani di chalilajz xtidx Jesucrist; na'cza
chandlaztejtu xhixtentu ni rajptu lo guedxliuj.
Palga rindlaztejnu rexhixtenni ni ra'’pnu lo
guedxliuj, dxejc dinu chanélajz Dios. 16 Reben
guedxliuj ni di chalilajz xtidx Dios rchaglajzreni
rujnreni redzunguijdxre: rujnreni dzunguijdx
nani rchaglajz tiejxhreni; rujnreni dzunguijdx
nani rchaglajz balojreni, ndjza lagajc laareni
rlid'preni Xpala'nreni. Niluxh guiraa reni'c najc
dzun guedxliuj, xhet dzuundi ni gunibee Dios gac.

17Luxh rnitlojpac guedxliuj. Sinitlojza guiraa reni
rchaglajz rujnreben guedxliuj ni di chalilajz xtidx
Dios. Niluxh palga gusoobtisnu xtidx Xtadnu Dios,
sibannéjnuni par tejpas.

Didx gulii ndjza didx-xhii

18 Guejbtu resa'da ni rililajz xtidx Dios,
asidddzungajxh dxej che guluiloj niguii nani
rdxe'ch loj Jesucrist. Abiejn diajgtu siddd niguiiga.
Naj yu' xhidajl reniguii nani rdxechlajz lo
Crist. Ni'c alaracbeenu asidddzungajxh dxejga
che guluiloj niguiiga. 19 Yu' xhidajl rebejn ni
rdxechlajz lo Jesucrist. Biriirenilo resanu. Direni
nililajz xtidx Jesucrist. Palga nililajzreni xtidx
Jesucrist si'c huililaaznu nuure xtidx Jesucrist,
direni nirii lo resa'nu. Biriireni lo resa'nu, ni'c
racbeenu direni gac xpejn Jesucrist.

20 Gule Dios Jesucrist. Jesucristre baniidx Sprit
Dxan xten Dios loonu te gacbeenu xhini'c najc
redidxliipac. 21 Et sa'csi ditu gan xhi diidx najc
didx gulii bacuada rediidxga lojtu. Sa'csi najntu xhi
diidx najc didx guliipac, ni'c bacuadni, te gutijp
lajztu. Palga rucuaé rediidx ni najc gulii, anajntu
dina gusguea la'tu.

22 Chutis ni naa di Jesus gac Crist Xi'n Dios, xhet
guliidi rextiidxni. Renani rnii di Jesucrist gac Xi'n
Dios rdxechlajzni lo Jesucrist. Di reni'c nililajz
xtidx Dios. 23 Chutis reni rnii di Jesucrist gac Xi'n
Dios, direni'c gumbee xtadnu Dios. Niluxh renani
rnii Jesucrist najc Xi'n Dios, huililajzreni xtidx
Dios, numbeezareni Dios.

24 Colgusoob rediidx ni biejn diajgtu galooli che
huililajztu rextidx Dios. Palga rusoobtu rediidxga,

nabanndjtu Dios ndj xi'nni Jesucrist. 25 Abia'n
Jesucrist diidx guniidxni ydlnabancoob loonu. Naj
ara'pnu ydlnabajnre, ra’pnuni par tejpas.

26 Abacuad rediidxre lojtu xcuent rebejn nirlajz
chalilajztu rediidx ni xhet guliidi. 27 Baxhal Je-
sucrist Sprit Dxan xten Dios loonu. Rbdjzni nen
lastoonu. Dinu guiquiin chu stee bejn guluiiloonu
xhi diidx najc gulii, sa'csi lagajc Sprit Dxan xten
Dios ruluii xtiidxniloonu. Naj ruluiini la'tu guiraa
ni najc gulii, dini gusguee la'tu. Colguibanndj Je-
sucrist; colgusoob xtidx Jesucrist si'‘cni ruluii Sprit
Dxan xten Dios lojtu.

28 Naj guejbtu resa'd, colguibanndj Jesucrist, te
che jiddsacni lo guedxliyj sisiutzu'tznu nejz lojni,
dinu guitujy nejz lojni. 29 Anajntu laaca najc Dios.
Ana]ntu renanirusoob xtidx Dios sasandjreni Dios,
ni'c najcreni xi'n Dios.

3

Rexi'n Dios

1 Bahuii xho huinélazduxh Dios nuure, ni'c anaj
Dios nuure najcnu rexinni. Luxh gulii najcnu
rexi'n Dios. Reben guedxliuj ni di chalilajz xtidx
Dios, direni gumbee nuure, rexin Dios, sa'csi
dizareni gumbee Dios ni najc xtadnu. 2 Resa'd
ni rindlazd, nuunu riolilaaznu rextidx Dios, ni'cni
najcnu rexin Dios. Dinu gacbee xho gacnu niluxh
che guibisac Jesucrist loonu, suhuiinu lojni si'c
ni najcni, sa'csi suchaani nuure te gacnu si'c ni
najcni laani. 3 Che rnaj laaznu sidzujn dxej gac
tejganu si'c ni najc Jesucrist, dxejc rbansa'cnu si'c
ni gubajn Jesucrist lo guedxliuj.

4Direbejn nirujn dojl gusoob leii xten Dios. Che
riennu dojl, runijtnu lo leii xten Dios. > Racheenu
Jesucrist biddd lo guedxliuj, gujcni niguii te gujc
badzucajni rextojlnu. Laani dini niujn dojl. 6 Che
sasandjnu Jesucrist, dinu gac benguijdx. Di bejn
nanirujndojl chalilajz xtidx Jesucrist, dizani gum-
beeni. 7 Resa'd, na'c chalilajztu didx-xhii ni rnii
bejn lojtu, che rniireni cayujntu dojl. Rebejn ni
rujn laaca, najczareni si'c najc Jesucrist. 8 Rebejn
nani rujn dojl najc xi'n bendxab. Galodooli rujn
bendxab dojl. Ni'cni bidad Jesucrist Xi'n Dios
lo guedxliuj te gudzucajni redojl nani rujn bejn
xcuent bendxab.

9 Rebejn nani najc xi'n Dios direni guichaglajz
gunreni dojl, sa'csi abachaa Dios Xcériejnreni, sa'csi
rbéjz Dios nen lastooreni. Direni gun dojl, sa'csi
najcreni xi'n Dios. 10 Si'c riembeenu rebejn ni
najc xi'n Dios, ndjza rebejn ni najc rexi'n bendxab.
Chutis tejni di gun dzunsa'c, ni dini chanélajz
resa'reni, dini gac xi'n Dios.

Nungdjl chandlajznu resa'nu

11 Lagajc rediidxre biejn diajgtu galooli che
huililajztu rextidx Dios: colchandlajz resa'tu.
12 Xhet si'cdi toCain nani gujc xi'n bendxab.
Bejnni dojl, bagu'tni bejtzni. ¢Xhicuent bagu'tnini?
Bagu'tnini sa'csi bejn bejtzni ganax dzunsa'c, luxh
toCain bejn dzunguijdx. 13 Na'c guidxelojtu che
guidxechlajz rebejn lojtu. 14 Racbeenu dirunu
sa lo xnezyuj yalgujt, sa'csi dinu guidxechlajz
loj resanu. Rajpnu ydlnabajn par tejpas sa'csi
riondlaaznu resamu. Chutis tej ni di chandlajz
resareni canzaj lo xnezyuj vyalgujt, sa'csi

rdxechlajzreni lo sa'reni. 15 Chutis ni rdxechlajz
lo resa'ni, najcni nejz lo Dios si'c ni abagu'tni te
bejn. Najnnu che rugu't te niguii te bejn dini
ga'p yalnabajn par tejpas. 16 Racbeenu rindlajz
Jesucrist nuunu, sa'csi gujtni lacuaa nuunu
lo crujz. Sigajcza nungdjl gacndjnu resa'nu,
mase guetnu lacuaa guetreni. 17 Chutis tejnu
ni rajp xhidajl xhixtenni, luxh dini gacndj nicla
tejnu ni xhet rajpdi, di bejnga chandlajz Dios.
18 Guejbtu resa'd, na'c chandlaaznu resanu con
rextiidxtisnu, na'c guiniitisnu riondlaaznu resanu.
Palga rionédlaazpacnu resa'nu, sacnéjnu resa'nu.

Sisiutzu'tznu nez loj Dios

19-20 Palga riondlaaznu resa'nu, nancheenu na-
jenu rexi'n Dios. Palga jiajbnu xhigab dinu gac
bensa'c, dizanu gac xi'n Dios, nanab jiunu rex-
tiidxtis Dios, na'c jiunu rexhigabnu. Dios najn
rexhigabga. Niluxh Dios anaj: renani rindlaaz
resa'reni, reni'c najc rexi'nni. 21 Rnia lo guejbtu
nani rinélaza, palga lagajc lastoonu rnii loonu,
“cagusooblu xtidx Dios”, sisiutijp lastoonu che
rbedx-rniabnulo Dios. 22Xhitis ni rniabnulo Dios,
runiidxni loonu sa'csi rusoobnu xtiidxni, riennu
redzuun ni ruspaa lajz Dios. 23 Dee najc redi-
idx ni gunibee Dios gusoobnu: chalilaaznu xtidx
Dios, diidx ni rnii xho gujt Jesucrist lacuaa nuunu,
chonélaazzanu resa'nu si'cni gunibee Dios. 24 Palga
rusoobnu guiraa nani gunibeeni, nabanndjnuni,
si'cza nabanndjni nuunu. Nancheenu nabanngj
Dios nuunu, sa'csi baniidxni Sprit Dxan xtenni te
cudaz nen lastoonu.

4

Scree gacbeenu xhi didx najc guliipac

1 Guejbtu renani rindlazd, na'c chalilajztu rex-
tidx chutis bejn naninaa, “rni rextidx Dios lojtu”.
Ganiddoo colgula'tz rextiidxni te gacbeetu don chu
xtidx caniini, sa'csi xhidajl bejn sinii lojtu, “nu-
unu rniinu rextidx Dios”, niluxh caniisireni si'c.
2 Scree gacbeenu xhi diidx najc guliipac. Guiraa
rebejn nani guinii “Jesucrist, Xi'n Dios, ni bidad lo
guedxliyj si'c niguii”, reni'c cayacndj Sprit Dxan
xten Dios, reni'c canii xtidx Dios. 3 Guiraa rebejn
nani di guinii bidad Jesucrist Xi'n Dios si'c niguii,
Xhet xtidx Diosdi rniireni. Reni'c rdxe'chreni loj
Jesucrist. Abiejn diajgtu siddd te niguii ni rdx-
echduxh loj Jesucrist, luxh naj abidzujn rextzuun
niguiiga lo guedxliuj.

4 Guejbtu resa'd, najcnu rexi'n Dios. Naj abi-
ennu gaan lo rebejn ni rdxe'ch lo Jesucrist sa'csi
Dios nirbéjznenlastoonu abejnni gaan lo bendxab
ni nabajn lo guedxliuj. > Rebejn ni rnii xhet guli-
idi xtidx Dios, rililajztisreni rediidx ni najc xten
guedxliuj. Xhidalduxh rebejn ni re' lo guedxliuj
riu rediidx ni xhet guliidi. 6 Nuunu najcnu xi'n
Dios. Rebejn nani riembee Dios riu xtiidxnu.
Rebejn nani di gac xi'n Dios direni jiu xtiidxnu.
Scree gacbeenu chu rebejn rnii didxliipac. Scree
gacbeezanu chu rebejn rnii diidx ni xhet guliidi.

Rindlajz Dios rebejn

7 Rnid lo guejbtu nani rindlazd, nanab
chandlaaznu resa'nu, renani huililajz xtidx Dios,
sa'csi Dios racndj nuunu te chandlaaznu resamnu.
Palga rindlaaznu resa'nu, dxejc najcnu rexi'n Dios,

luxh gulii riembeenu Dios. 8 Palga chutis tejnu
di chandlajz resa'ni, dizani gumbee Dios, sa'csi
lagajc Dios racndj chandlaaznu Dios, racnéjzani

chandlaaznu resanu. 9 Abasule' Dios loonu lacti
rindlajzni nuunu. Yu' tejtis Xi'n Dios. Abaxhalni

Xi'nni lo guedxliuj te gudijxni rextojlnu lo crujz
te si'c guibanndjnuni par tejpas. 10 Si'c racheenu
rindlajzpac Dios nuunu. Galoo dinu nindlajz Dios.
Niluxh Dios huinélajz nuunu, ni'c baxhalni Xi'nni
lo guedxliuj te gudijxni xtojlnu lo crujz.

11 Rnié lo guejbtu nani rindlazd, si'cni rindlajz
Dios nuunu, sigajcza rlajzni chanélaaznu resanu.
12 Nicla tej bejn gajd fii lo Dios. Niluxh palga
chandlaaznu resanu, Dios nabajn nen lastoonu,
dxejc gulii rindlaazpacnu Dios. 13 Nancheenu
nabanndjnu Dios, sigajcza nabanndjpac Dios nu-
unu, sa'csi abaxhalni Sprit Dxan xtenni cuddz nen
lastoonu. 14 Nard néjza reapost abahuiinu loj Je-
sucrist. Canid lojtu abaxhal Xtadnu Dios Xi'nni lo
guedxliuj te guslaani rebejn lo xtojlreni. 15 Chutis
tejnu ni rnii “Jesucrist najc Xi'n Dios”, nabanndjni
Dios, nabannéjza Dios bejnga.

16 Racbeenu, rililaazzanu rinélajz Dios nuure.
Guliduxh rindlajz Dios nuunu. Palga rinélaaznu
Dios, nabanndjnu Dios, nabanndjza Dios nuunu.
17 Naj sandlaaznu Dios si'cni rlajzni luxh palga
chandlaaznuni guidebtis ni guibajnnu, dinu guidx-
ejb che guidzujn dxej ni gun Jesucrist yalguxhtis 1o
guedxliuj. Dinu guidxejb sa'csi guideb nabajnnu
lo guedxliuj, nabanndjnu Dios si'c nabanndj Je-
sucrist Dios. 18 Palga rindlazsa'cnu Dios, dinu
guidxejb, palga rindlajzpacnu di gacdi guidxeebnu.
Palga guliipacnu rinélaaznu Dios, xhetliidi rdxejb-

dinu. Nani rdxejb, rdejdni trabajw, gajd bejnga
chandlazsa'c Dios.

19 Rinélaaznu Dios sa'csi ganiddoo Dios huindlajz
nuunu. 20 Palga chutis tejnu naa “rinélaza Dios”
niluxh rdxechlajzni lo resa'nu, xhet guliidi xti-
idxni. Palga dinu chandlajz sa'nu nani cahui-
inu, xhixh sajc chandlaazzanu Dios nani gajdnu
fii. 21 Agunibee Dios, nani rinélajz Dios chanélajzni
resa'ni sigajc rindlajzni Dios.

S

Riennu gaan lo guiraa redolguijdx lo guedxliuj

1 Chutis ni rililajz Jesus najc Crist nani baxhal
Dios, ni'c najc Xi'n Dios. Palga rindlaaznu Xtadnu
Dios, sigajcza sindlaaznu renani najc Xin Dios.
2Palga rindlaaznu Dios, palga rusoobzanu xtiidxni,
dxejc najnnu rindlaaznu resa'nu nani najc Xi'n
Dios. 3 Ni'cni, palga rindlaaznu Dios, susoobnu
xtiidxni. Luxh dinu guichalo nagajn gusoobnu
xtiidxni. 4 Chutis tejnu ni najc xi'n Dios, riennu
gaan lo redojl ni re' lo guedxliuj. Riennu gaan lo
redojl lo guedxliujre sa'csi huililaaznu xtidx Jesu-
crist. 3 ¢Chuni'c cayujn gaan lo redojl lo guedxliuj,
a? Renani rililajz najc Jesucrist, Xi'n Dios, reni'c
rujn gaan lo redojl lo guedxliujre.

Rediidx ni baluii Dios loonu xcuent Jesucrist

6 Bidad Jesucrist lo guedxliujre. Birobnis Jesu-
crist, baxhe'zani xtiejnni lo crujz. Xhet ganaxdi
te guirobnisni bidéddni, ndjza te guxhe'ni xtiejnni
lo crujz che bidédni. Sprit Dxan xten Dios canii
rediidxre. Guliipac rextiidxni. 7 Yu' chon ni
baluiloj xhaguibaa. Rniireni xcuent Jesucrist tejsi

diidx. Tejni najc Dios, steeni najc nani laa Diidx,
steeni najc Sprit Dxan xten Dios. 8 Sigajcza yu'
chon ni baluiloj lo guedxliuj. Rniireni xcuent
Jesucrist tejsi diidx. Tejni najc Sprit Dxan xten
Dios. Steeni najc che birobnis Jesucrist, steeni
najc che baxhe' Jesucrist xtiejnni lo crujz che
gujtni. 9 Palga rililaaznu xtidx rebejn ni rbéjz
lo guedxliuj, nungdjl chalilaazrunu xtidx Dios.
Rediidx nani rnii jion reni baluiloj tejsi diidx
najcreni con nani rnii Dios xcuent Jesucrist Xi'n
Dios. 10 Palga rililaaznu xtidx Jesucrist Xi'n Dios,
rnii Dios xcuent Jesucrist nen lastoonu. Chutis
tejnu ni di chalilajz xtidx Dios, rujnni najc Dios
si'c tej ni rusguee sa'csi dini chalilajz xtidx Dios
ni rniini xcuent Jesucrist. 11 Scree najc rediidx ni
rnii Dios. Abaniidx Dios loonu yélnabajn par tej-
pas. Yalnabajnga biddna Xi'nni, Jesucrist. 12 Palga
nabanndjnu Xi'nni, rajpnu yélnabajn par tejpas.
Palga dinu guibanndj Xi'nni, dinu ga'p yélnabajn
par tejpas.

Xtixtios con diidx ni rulijdx

13 Abacuaa rediidxre lojtu ni rililajz rextidx Je-
sucrist te gacbeepactu rajptu yalnabajn par tejpas.

14 Ni'cni dinu guidxejb che guiniinu lo Dios,
sa'csi riu Dios xtiidxnu palga tejsi najc xhigabnu
con Dios che rniabnu lojni. 15 Luxh palga najnnu
riu Dios nuunu che rniinu lojni, sigajcza najnnu
suniidxni nani rniabnu lojni.

16 Palga tejnu fii tej resa'nu cayujn dojl, niluxh
riuruni xtidx Dios, nuunu rajpnu por guiniabnu
lo Dios xcuent laani, te gudeed Dios yélnabajn
lojni. Niluxh yu' te dolroduxh. Chutis te bejn ni

gun dojlga, di Dios gudeed lo bejnga ydlnabajn par
tejpas. Dizana guinid guiniabtu lo Dios xcuent
bejn ni rujn dolroga. 17 Guiraa redzunguijdx nani
rujn rebejn najc dojl. Niluxh yu' redojl nani di gun
gunijt bejn lo Dios par tejpas palga jiu bejn xtidx
Dios.

18 Racbeenu guiraanu nani najc xi'n Dios di
rlaaznu jiennu dojl. Racndj Jesucrist nuunu te di
bendxab gun gaan nuunu, te dizanu gusoob xtidx
bendxab.

19 Nancheenu nuure najcnu xi'n Dios, niluxh
guiraa rebejn nani riutis rextzun guedxliuj cagu-
soobreni xtidx bendxab.

20 Najnnu bidéad Jesucrist Xi'n Dios lo guedxliu;j.
Baluiini nuunu rextidx Dios te jiembeenu Dios,
nani najcpac Dios gulii. Nabanndjnu Dios ni najc
gulii, sa'csi nabanndjnu Jesucrist. Laani najc Dios
ni najc gulii. Caguniidxni loonu yélnabajn par
tejpas. 21 Resa'd, na'c guzuxhijbtu lo rebanéjb ni
xhet guliidi. Sugacni si'c.

